
«Сабақ беру - үйреншікті жай шеберлік емес,  
ол үнемі- жаңадан жаңаны табатын өнер».  

(Ж. Аймауытов.) 
 
“Электродинамика” мектептегі физика курсындағы ең күрделі бөлім, мұнда электр 

жəне магниттік құбылыстар, электрмагниттік тербелістер мен электрмагниттік толқындар, 
толқындық оптика, салыстырмалық теориясының элементтері оқытылады [2]. 

Android операциялық жүйесіне арналған электрондық қосымша мектеп 
оқушыларының заманауи технологияларды қолдана отырып физика пəнін оңай меңгеруге, 
қосымша құрамындағы есептер мен тапсырмалардың көмегімен логикалық қабілеттілігін 
арттыруға мүмкіндік береді. Сонымен қатар, андроид операциялық жүйесіне арналған 
электрондық қосымшасында смартфон экранына жанасу арқылы оқушылардың өзін-өзі 
тексеруге арналған тест тапсырмалары терезелері қарастырылған. Яғни, андроид 
операциялық жүйесіне арналған «электродинамика» тарауы бойынша электрондық 
қосымшасы тек физика 10 сынып оқулығы бойынша үйретіп қоймай, оқушылардың 
шығармашылық қабілеттерін арттыруға септігін тигізеді. 

Бүгінгі күні смартфондардың адам өміріне көмегі біз ойлағаннан əлде қайда көп тиіп 
жатыр. Соның бірі оқу үрдісінде оқушылардың өзіндік жұмыстарын ұйымдастыруға 
арналған смарт-қосымшаны ұсынудамын. Оның көмегімен физика сабағында оқушылардың 
білімдерін тексеруге жəне оқушылардың физика сабағына қызығушылықтарын арттыруға 

5 Далее склеиваем скотчем получившиеся 
бруски вместе. 

болады. Сыныптан тыс уақыттарда оқушыларға көмекші құрал ретінде интернет-желілерде, 
Play Market-те көптеген дайын қосымшалар бар, бірақ мұндай мүмкіндіктерді мобильді 
құрылғыларда қолдану республикамыздың мектептерінде өте сирек кездеседі, тіптен жоқ 
деуге де болады. 

Бүгінде мобильді құрылғылар біз түгеліндей 100% өз мүмкіншіліктерін 
қолданбаймыз. Жобаның басты мақсаты Android операциялық жүйесінде жұмыс істейтін 10-
сыныпқа арналған өзіндік жұмысты ұйымдастыру үшін, жұмыс дəптері негізінде бағдарлама 
кұру жəне осы мобильдік құрылғылардың қолдану əдісінің бір бөлігін көрсету болып келеді. 

Қазақстанда мобильді технологиялардың дамуы жоғарыда айтылған əлемдік даму 
қарқынынан төмен. Қазақстанда мобильді қосымшаларды жасау жəне ендірумен 
айналысатын компаниялар көп емес. Көптеген мобильді қосымша жасаушылар өздері жұмыс 
жасауда. Бұған себеп сұраныстың болмауы. Мобильді қосымшалар бағасының жоғары болу 
себебінен аз сұранысқа ие болып отыр [1]. 

Бағдарламаларды өңдеудегі негізгі тілдердің бірі Java тілінде бағдарламаларды өңдеу 
кітапханалары бар. Бағдарламаны жасау үшін Mit App Inventor ортасын қолданамыз, 
AndroidSDK мобильдік құрылысы SDK эмуляторы арқылы іске асады. Java объектісіне 
негізделген тіл, оның өзінің көптеген ішкі кітапханалары бар. Бірінші орында ол 
қолданушыға жеңіл əрекеттестікті көрсетеді.  

Мектеп оқушыларына арналған смарт-қосымша Android-тың 2.2 версияларынан 
бастап соңғы версияларында жұмыс істейді. Сондықтан бұл қосымша барлық оқушылар 
үшін қолжетімді бағдарлама болып табылады. 

Заманауи физика сабақтары оқушыларға өз бетінше жаңа білімдерді меңгеруге 
толықтай мүмкіндіктерді береді. Оқушылардың сабақ барысында өзіндік əрекеттері, 
оқушылардың  тұлға болып қалыптасуының маңызды мотивациялық құралы мен негізі 
шарты болып табылады. Сондықтан физика сабағында жоғары сынып оқушылардың жаңа 
білімдерін қаншалықты меңгергенін тексеру мақсатында, оқушылардың өзіндік жұмысты 
ұйымдастыратын жұмыс дəптерін құрастырдым жəне соның негізінде арнайы смарт-
қосымшаны жасадым. 

Жаһанда болып жатқан өзгерістер орта мектептердегі сабақтарында оқушылардың оқу 
əрекетін ұйымдастыратын құралы ретінде жəне оны қазіргі өмірге бейімдейтін жаңа 
инновациялық құралдарды пайдалануды талап етеді. Алайдамен физика сабақтарында 
инновациялық ақпарат құралы ретінде смартфондардыпайдалануды жөн көрдім. Себебі ол да 
АКТ-нің ажырамас бір бөлігі болып табылады. 

Физика сабағында АКТ құралдарын пайдалануы классикалық, яғни дəстүрлі 
сабақтарды өткізу əдісінен ерекшеленеді. Сондықтан мен болашақ физика пəнінің мұғалім 
ретінде, оқушыларға сабақ уақытында да, үй жұмысын орындағанда да пайдалануға болатын 
10 сыныптың физика оқулығы бойынша, электродинамика тарауына арналған жаңа 
құрылымдық-логикалық, электронды қосымшаны дайындадым. Бұл қосымша əр тақырыпты 
бекіту мақсатында оқушыларға ұсынылатын тапсырмаларды барынша тиімді əрі уақыт 
жағынан үнемді пайдалануға мүмкіндік береді. 

Смартфондардың жəне басқа да ақпараттық технологиялардың дидактикалық тиімді 
пайдалануы оқушылардың зейінің белсендіреді, олардың мотивацияларын күшейтеді, 
танымдық үдерісті дамытады, алынған білім сапасын бақылауын жүзеге асырайды. 

Нақтылай келгенде, мұғалімнің физика сабағында инновацияны қолдану жəне оны 
ендіруі оқушымен қатар мұғалімнің де өздігінен жетілуі болып табылады. Кейбір 
инновацияларды педагогикалық тəжірибемде пайдаландым. 

Сабақ барысында осындай инновациялық құралдарды пайдаланудың ерекшелігі 
мынада, өзінің жеке қасиеттерін, қызығушылықтарын пайдаланып, танымдық үдерісті 
қалыптастыратын əрекет орталығы оқушының өзі болып табылады. Мұғалім мен оқушының 
арасында “субъект-субъективті” қарым-қатынастар орнайды. Бұл жағдайда мұғалім тек 
көмекші, нұсқаушы рөлін атқарады [3]. 

Жоғарыда атап кеткендей педагогикалық тəжірибеде оқыту үдерісінің екі 
инновациялық технологиясын пайдаландым. Егер біріншсі қазіргі кезендегі танымал, кейбір 
орта мектептерде қолданып жүрген kahoot сервисі болса, екіншісі өзімнің оқу үдерісіне 
енгізген электродинамика тарауының барлық параграф тақырыптарына сəйкестендірілген 
жəне 10 сыныптың күнтізбелік жоспарына сəйкес бөлініп құрастырылған смарт-қосымшасы 
еді. Сабақ барысында осы құралдарды пайдаланғанда оқыту жəне оқу үдерісінің екі əрекетін 
байқауға болады. 

Бірінші əрекетке тəн сипат, оқушылар смартфон арқылы белсенді тақтамен тікелей 
əрекет етеді. Яғни осында барлық оқушыларға бір уақытта бірдей тапсырма беріледі, 
оқушылардың тақырыпты қалай меңгергені жайлы нəтижесі шығады, бағаланады. Көріп 
отырғанымыздай бұл үдеріс мұғалімнің қатысуынсыз-ақ жүзеге асырылады. Себебі соңында 
сервис бағдарламасы өзі-ақ əр оқушыны бағалайды, бөлінген уақытта бірдей тапсырмаларды 
орындайтын оқушылардың көрсеткіштерін салыстыра алады. Яғни ол оқытудың фронтальді 
əрекеті болып табылады. Екінші түрде, оқушы смартфондағы қосымша арқылы жұмыс 
жасайды. Тек бұл əрекетке мұғалім де қатыса алады. Яғни мұнда смарт-қосымша мұғалімге 
оқу үдерісін басқаруға жəрдем етеді, мəселен, дидактикалық тапсырмаларды орындағанда 
оқушының білмей, қиналған тапсырмасында мұғалім оған тақырыптың нақты сұрағын ұсына 
алады, соңында мұғалім оқушылармен бірге жасаған қателермен жұмыс істейді. Сонымен 
қатар қосымшадағы əр тақырыптың бірнеше тапсырмасы болғандықтан, мұғалім əр 
тапсырманы əр оқушыға бөліп бере алады. Мұғалім үшін бұл түрдің ерекшелігі, смарт-
қосымша өзімнің құрастырған жұмыс дəптері негізінде жасалғандықтан, сабақ түрінің 
дəстүрлі оқыту шекарасында жатады. Сондықтан мен бұл смарт-қосымшаны оқу үдерісінң 
құрамына енгізіп, электронды оқулық, оқушылар анықтамасы құрамына жатқызамын.  

10 сыныпқа физика пəнін оқыту барысында смарт-қосымша мен kahoot сервисін 
сабақтың басында - үй жұмысын тексеру мақсатында, жаңа тақырыпты түсіндіру кезінде - 
оқушылар өз бетінше ізденіп тапсырмаларды орындағанда жəне соңында - сабақты бекіту 
кезінде пайдаландым. Көбінесе сабақты бекіту кезінде kahoot сервисін пайдаланып жүрдім. 

Менің электродинамика тарауының тақырыптарына құрастырған смарт-қосымша 
көмегімен оқушылар мобильді құрылғысынан берілген тапсырмаларды оқып, өз бетінше 
дəптерлеріне жазып отыратын, сонымен қатар смарт-қосымша үй жұмысын орындаған кезде 
сенімді құрал бола білді. 

Сонымен, мектеп оқушыларының сабаққа мобильді құрылғыларының алып жүруі күн 
сайын артуда, бірақ тəжірибелеріміз көрсеткендей смартфондарды тек ойын-сауық ретінде 
ғана емес, сонымен қатар өз білімдерін жетілдіретін, өзін-өзі бағалауда нұсқаушы рөлін 
атқаратын оқыту құралы ретінде де пайдалануға болады. 

Техникалық жəне психологиялық тұрғыдан оқушылардың басым бөлігі оқу кезінде 
мобильді технологияларды пайдалануға дайын, сондықтан қазіргі сабақтарда мобильді оқыту 
потенциалын барынша эффективті қолдану мүмкіндіктерін жан-жақты қарастыру керек [4]. 

Осыдан физика сабағында инновациялық құралдарды пайдалана отырып 10 сынып 
оқушыларының білім деңгейі 1,8-ге артқанын көруге болды. Демек физика сабағында 
оқушылардың смарт-қосымша арқылы өзіндік жұмысты орындауы, оқушылардың ептілігін, 
шығармашылық, логикалық қабілеттерін дамытып білім деңгейін көтереді. 

